Kopja Informali ta' Sentenza

MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tat-23 ta' Ottubru, 2009

Citazzjoni Numru. 11/2009

Karkanja Limited

VS

Christopher Zarb
u s-socjeta’ “Dream Design Woodworks Limited”

[I-Qorti,

Rat ir-Rikors guramentat tas-socjeta' attri¢i li permezz

tieghu, wara li ppremettiet illi:

1. lIli s-socjeta’ esponenti kienet tat kuntratt ta’
appalt lill-inimati sabiex dawn jimmanifatturaw bibien ta’ I-
injam ghad-diversi proprjetajiet li s-soc¢jeta’ rikorrenti ged

tizviluppa f'diversi inhawi tal-Gzejjer Maltin;

2. llli in segwitu ghal dan il-kuntratt ta’ appalt
is-socjeta’ rikorrenti kienet ghamlet diversi pagamenti
akkont lill-intimati sabiex huma jkunu jistghu jibdew ix-
xoghol u sahansitra anke assumiet dejn li [-intimati
kellhom ma’ terzi persuni bl-intenzjoni li l-intimati jhallsu
lura I-ammonti li Karkanja Limited kienet hardet ghan-nom
u fl-interess taghhom billi jimmanifatturaw numru ta’ bibien
li jkunu ta’ valur ugwali ghall-ammonti imhallsa mir-
rikorrenti fl-interess ta’ l-intimati;

3. llli |-partijiet kienu irregolaw il-pozizzjoni
taghhom bis-sahha ta’ skrittura privata datata erbgha (4)
ta’ Awissu tas-sena elfejn u tmienja (2008) (originali
annessa bhala Dokument A) fejn I-intimati kienu
kkostitwew ruhhom certi u likwidi debituri fil-konfront tas-
soc¢jeta’ esponenti fllammont ta’ mija u sebat’elef mija u
wiehed u hamsin ewro u sbatax-il ewro c¢entezmu (€
107,151.17) ekwivalenti ghal sitta u erbghin elf lira maltin
(LM 46,000) rapprezentanti pagamenti bil-quddiem gia’
maghmula mis-socjeta’ esponenti a favur ta’ I-intimati ghal
xoghol ta’ manifattura ta’ bibien i I-intimati kellhom
jikkonsenjaw pero’ naqgsu li jikkonsenjaw lis-soc¢jeta’
rikorrenti;

4. llli dan [-ammont kellu jithallas permezz ta’
manifattura ta’ numru ta’ bibien bil-prezz ta’ mitejn u disa’
ewro u erbgha u sittin ewro ¢entezmi (€209,64), eskluza I-
VAT u dan billi jigu manifatturati hamsin (50) bieb fix-
xahar fug medda ta’ hdax (11) —il xahar skond skeda A
annessa ma’ l-istess skrittura;

5. i minkejja li s-soc¢jeta’ esponenti tat il-
gisien necessarji u bil-miktub lill-intimati skond ma kienet
tistipula klawsola (v) tal-ftehim konkluz bejn il-partijiet u |-
intimati debitament réevew dan il-pre-avviz, I-istess
intimati naqgsu li jissuplixxu |-bibien ghax-xhur ta’
Settembru, Ottubru, Novembru u Di¢embru 2008;

6. i I-intimati bagghu inadempjenti anke wara
li ghaddew |-ghaxart (10) ijiem ta’ xoghol grace period
mid-data ta’ l-iskadenza koncessi lill-intimati fl-iskrittura u

Pagna 2 minn 5
Qrati tal-Gustizzja



Kopja Informali ta' Sentenza

dan minkejja d-diversi interpellazzjonijiet verbali li saru
mir-rapprezentant tas-socjeta’ rikorrenti;

7. llli per konsegwenza I-intimati ddekadew
mill-benefic¢ju tat-terminu moghti lilhom u I-ammont intier
specifikat fl-iskrittura ta’ 1-4 ta’ Awissu 2008 sar dovut fi
flus kontanti;

8. [lli d-debitu imsemmi huwa cert, likwidu u
dovut u safejn taf is-socjeta’ esponenti I-intimati ma
ghandhom l-ebda ec¢¢ezzjoni xi jgajmu ghat-talba illi dan
il-kreditu dovut lis-socjeta’ esponenti jithallas;

9. llli minkejja li I-intimat Christopher Zarb
jirrisjedi Malta u s-soc¢jeta’ Dream Design Woodwords
Limited ghandha r-rregistered office taghha fMalta, I-
intimati rrinunzjaw ghall-benefic¢ju tal-privilegium fori
moghti lilhom bis-sahha ta’ |-artikolu 767 tal-Kap. 12 tal-
Ligijiet ta’ Malta u hija ghalhekk li din il-kawza ged issir
qguddiem din |I-Onorabbli Qorti.

Talbet lill-kkonvenuti jghidu ghaliex m’ghandhiex din il-
Qorti:

1. Taqgta’ u tiddecidi din il-kawza bid-dispensa
mis-smiegh a tenur tal-artikolu 167 tal-Kodi¢i u
Organizazzjoni u Pro¢edura Civili;

2. Tiddikjarakom debituri in solidum fil-konfront
tas-socjeta’ rikorrenti fllammont ta’ mija u sebat-elef mija
u wiehed u hamsin ewro u sbatax-il ewro ¢entezmu (€
107,151.17) rapprezentanti pagamenti  bil-quddiem
maghmula mis-socjeta’ rikorrenti lilkom intimati ghall-
manifattura ta’ bibien, liema ammont sar dovut fi flus
kontanti fit-termini ta’ l-iskrittura privata konkluza bejn il-
partijiet datata erbgha (4) ta’ Awissu 2008, bl-interessi
mid-data ta’ l-iskrittura sad-data ta’ I-effettiv pagament
stante li dan huwa debitu kummercjali;

3. Tikkundannakom thallsu lis-socjeta’
rikorrenti l-ammont ta’ mija u sebat-elef mija u wiehed u
hamsin ewro u sbatax-il ewro ¢entezmu (€107,151.17)
flimkien ma’ I-interessi relattivi.

Bl-ispejjez tal-prezenti kawza u tal-mandati opportuni li
jistghu jsiru in sostenn ta’ din il-kawza.

Rat id-digriet taghha tas-17 ta’ Lulju 2009 fejn halliet il-
kawza ghal-lum ghas-sentenza fuq I-e¢¢ezzjoni
preliminari tal-privilegium fori.

Rat in-nota ta' I-osservazzjonijiet tal-konvenuti dwar din I-
istess eccezzjoni.

Semghet it-trattazzjoni tad-difensuri rispettivi.
Rat I-atti I-ohra tal-kawza.
Ikkunsidrat:

lIli permezz ta’ din l-e¢¢ezzjoni preliminari taghhom, il-
konvenuti ged jinvokaw I-‘privilegium fori’ u ¢ioe’ d-dritt
jew ahjar benefi¢¢ju li jigu mharrka ' Qorti partikolari.

A tenur ta' l-artikolu 741© l-e¢cezzjoni ta' I-inkompetenza
tal-qorti tista' tinghata meta hu moghti lill-konvenut il-
benefic¢ju li jigi msejjah quddiem qorti partikolari.

L-artikolu 767 jghid li I-benefic¢ju msemmi fil-paragrafu ©
ta' l-artikolu 741 hu moghti lill-persuni li jogghodu fil-Gzira
ta' Malta rigward il-grati ta' dik il-Gzira, u lil dawk li
joqghodu fil-Gzejjer ta' Ghawdex u Kemmuna rigward il-
gorti ta' dawk il-Gzejjer.

Fil-kaz taghna mhux kontestat |i z-zewg konvenuti
ghandhom ir-residenza taghhom fil-gzira ta' Malta. Gara
pero' illi fl-iskrittura ta' I-4 ta' Awwissu 2008 li tirrigola |-
ftehim |i a bazi tieghu saret din il-kawza,' hemm klawsola

li tghid illi: "is-socjeta’ debitri¢i qed tirrinunzja ghall-
eccezzjoni tal-privilegium fori fkaz ta' litigazzjoni bejn
il-partijiet". Zgur ghalhekk illi fir-rigward tas-socjeta’

konvenuta Dream Design Woodworks Limited din il-Qorti
ghandha durisdizzjoni. Qamet pero' kwistjoni bejn il-

! Dok. A anness mar-Rikors guramentat a fol. 10 - 16 .

kontendenti jekk din il-klawsola tinkludix ukoll lill-konvenut
l-iehor proprio, billi dik il-kwalsola ssemmi biss lis-socjeta’
debitrici. In vista pero' illi fug dan il-ftehim kienu geghdin
jidhru minn naha I[-wahda Euchar Vella, ghan-nom tas-
socjeta’ attrici prezenti, u minn naha I-ohra Christopher
Zarb, kemm fismu proprju, kif ukoll ghan-nom tas-socjeta'
Dream Design Woodworks Limied, jidher illi I-kliem "is-
Socéjeta’ debitrici' fuq dik in-naha kellhom jinkludu wkoll
lil Christopher Zarb personalment, altrimenti ma kienx
jaghmel sens li I-istess Christoper Zarb proprio jigi inkluz
f'dik I-iskrittura meta ma kien ser ikun marbut bl-ebda mod
bil-klawsoli |-ohra kollha ta' dak il-ftehim, u kien ikun
iddahnal inutilment, tenut kont illi I-klawsoli sussegwenti
jirreferu dejjem ghas-socjeta' debitrici biss u qatt ghal
Christopher Zarb proprio.

Fi kwalunkwe kaz pero' anke jekk kellha ghall-grazzja ta' I-
argument biss tigi accettata t-tezi tal-konvenuti f'dan ir-
rigward, billi f'din il-kawza ghandna socjeta' konvenuta li
rrinunzjat ghall-privilegium fori, u allura titgies bhallikieku
tirrisjedi Ghawdex, u konvenut iehor li joqghod Malta, u
allura I-ghadd huwa ndags, ghandu jigi allura fis-sehn |-
artikolu 769 tal-kap. 12 li jghid li meta I|-ghadd tal-
konvenuti li joqghodu fil-Gzira ta' Malta huwa daqgs dak
tal-konvenuti li jogghodu fil-gzejjer ta' Ghawdex u
Kemmuna, il-privilegium fori jispi¢ca.

Ghal dawn il-motivi tiddecidi billi, filwaqt illi tichad din I-
eccezzjoni preliminari, tiddikjara ruhha kompetenti, u thalli
I-kawza ghall-kontinwazzjoni.

L-ispejjez jibqghu riservati ghas-sentenza finali.

< Sentenza In Parte >

Pagna 5 minn 5
Qrati tal-Gustizzja



